
Stjórnsýslukæra á útgáfu byggingarleyfis fyrir álver í Helguvík.

Náttúruverndarsamtök Íslands krefjast þess að framkvæmdaleyfin sem gefin voru út af sveitarstjórnum Reykjanesbæjar og Garðs þann 12. mars. s.l. verði fellt úr gildi. Til bráðabirgða er þess krafist að framkvæmdir verði stöðvaðar án tafar þar til mál þetta hefur verið til lykta leitt, sbr. 6. mgr. 8. gr. skipulags og byggingarlaga nr. 73/1997, sbr. einnig 29. stjórnsýslulaga 37/1993.

Í áliti Skipulagsstofnunar um álver í Helguvík eru gerðir þrír fyrirvarar sem leyfisveitendum er gert að horfa til við útgáfu leyfa. Fyrirvarar Skipulagsstofnunar varða óvissu varðandi orkuöflun, orkuflutninga og losunarheimildir fyrir gróðurhúsalofttegundir. Segir til dæmis í áliti Skipulagsstofnunar að 
áður en Norðuráli Helguvík sf. verður veitt framkvæmda- og byggingarleyfi þurfi að liggja fyrir hvort fyrirtækið fær þá losunarheimild sem það þarf eða hafi sýnt veitanda losunarheimilda fram á hvernig losun gróðurhúsalofttegunda verði mætt.
Útgáfa framkvæmdaleyfisins uppfyllir ekki 2. mgr. 13. gr. laga nr. 106/2000 um mat á umhverfisáhrifum en þar kemur fram að við útgáfu framkvæmdaleyfis skuli taka rökstudda afstöðu til álits Skipulagsstofnunar. Í skýringum með frumvarpinu segir m.a:

Lagt er til að leyfisveitandi skuli kynna sér skýrslu framkvæmdaraðila og taka rökstudda afstöðu til álits Skipulagsstofnunar um mat á umhverfisáhrifum hennar. Leyfisveitendum ber þannig að fjalla um álit Skipulagsstofnunar og taka afstöðu til þess og kynna sér matsskýrslu framkvæmdaraðila sem því liggur til grundvallar. Sé leyfi veitt þar sem tekið er á einhverjum eða öllum þáttum með öðrum hætti en fram kemur í álitinu þarf leyfisveitandi þannig að geta fært rök fyrir niðurstöðu sinni.

Þegar lög mæla fyrir um að rök séu sett fram hlýtur það að vera vilji löggjafans að röksemdafærslan standist skoðun og að framsett rök séu í það minnsta jafn veigamikil og rökin sem þeim er ætlað að hrekja. Það er mat Náttúruverndarsamtaka Íslands að svo sé ekki í þessu tilfelli. Hér að neðan má sjá afstöðu bæjarstjórnar Reyjanesbæjar en eins og sjá má eru þar ekki sett fram rök gegn röksemdum Skipulagsstofnunar heldur er tekin órökstudd afsataða til álitsins.

„Afstaða bæjarstjórnar til álits Skipulagsstofnunar vegna álvers í Helguvík: Bæjarstjórn Reykjanesbæjar hefur kynnt sér matsskýrslu Norðuráls um fyrirhugað álver í Helguvík með allt að 250 þúsund tonna ársframleiðslu. Ljóst þykir að framkvæmdin sem lýst er í matsskýrslu er sú sama og framkvæmdaleyfis er óskað fyrir.

Umrædd framkvæmd er í samræmi við staðfestar skipulagsáætlanir, það er aðalskipulag og deiliskipulag á iðnaðar- og hafnarsvæði við Helguvík.

Í tengslum við ábendingar Skipulagsstofnunar skal áréttað að HS hf. og Norðurál undirrituðu orkusamning fyrir álver í Helguvík 23. apríl 2007. OR og Norðurál undirrituðu orkusamning fyrir álver í Helguvík 7. júní 2007.

[...]

Landsnet Hf. og Norðurál undirrituðu samning um flutning raforku til álversins í Helguvík þann 3. október 2007.

Samkvæmt upplýsingum Norðuráls mun fyrirtækið sækja um losunarheimild á árinu næst þegar umsóknir um það verða auglýstar, sem er í samræmi við ábendingar til Norðuráls frá síðasta ári um að sækja að nýju um þegar verkefnið væri lengra komið.

[...]

Afstaða til álits Skipulagsstofnunar vegna álvers í Helguvík samþykkt 10-0. Sveindís Valdimarsdóttir situr hjá.“

Varðandi orkuöflun

Ljóst má vera að samningur tveggja fyrirtækja getur ekki skuldbundið landeigendur og sveitarfélög til þess að láta af hendi auðlindir sínar. Enn vísar Hitaveita Suðurnesja til orkulinda sem eru í landi Suðurlinda þrátt fyrir yfirlýsingar talsmenna þess félags um að orkuna standi til að nýta í þeim sveitarfélögum sem lindirnar eiga.  Orkusamningur Norðuráls og Hitaveitu Suðurnesja breyta engu um þá óvissu sem fyrir er og því ekki hægt að fallast á framestt rök leyfisveitanda. 

Varðandi orkuflutninga

Tilvísun í samning Norðuráls og Landsnets eru ekki fullnægjandi rök til þess að ganga á svig við alit Skipulagsstofnunar. Samningar þessara tveggja fyrirtækja geta ekki rýrt rétt landeigenda og gera sveitarfélög ekki á nokkurn hátt skuldbudin til þess að breyta sínum skipulagsáætlunum. Sjö sveitarfélög þurfa að breyta sínum skipulagsáætlunum eigi áformin fram að ganga auk þess sem fjöldinn allur af landeigendum gæti lagt stein í götu áformanna. Tilvísun í samning á milli aðila sem í raun hafa lítið um það að segja hvort samningurinn geti náð fram að ganga getur ekki skipt hér sköpum og gera verður ríkari kröfur en svo til röksemdafærslu þegar ganga skal gegn áliti Skipulagsstofnunar.

Varðandi losunarheimildir
Í viðtali við Morgunblaðið þann 10. júní 2007 sagði Þórunn Sveinbjarnardóttir, umhverfisráðherra m.a.:

Við blasir að Íslendingar munu þurfa að draga úr losun gróðurhúsalofttegunda. Stjórnvöld sömdu um undanþágu síðast þegar samið var, en það er mat manna sem best þekkja til að slíkt sé óraunhæft núna. Ég vil ekki sækja undanþágur á þessum vettvangi. Í næstu samningum þarf að tryggja að öll ríki sem máli skipta verði með takmörkun á losun gróðuhúsalofttegunda. Það hefur setið á hakanum að ganga í það brýna verkefni að gera framkvæmdaáætlun um að minnka losunina, en við verðum eins og aðrir að axla ábyrgð. Heildarmyndin er stór og flókin en markmiðið er skýrt: Að draga úr losun gróðuhúsalofttegunda.

Í umræðum á Alþingi um stefnuyfirlýsingu ríkisstjórnar Íslands þann 31. maí 2007 sagði umhverfisráðherra: 

Á sviði loftslagsmála verður ráðist í að gera framkvæmdaáætlun um samdrátt í losun gróðurhúsalofttegunda hér á landi. Aðgerðir sem miða að því að stemma stigu við loftslagsbreytingum og hlýnun lofthjúpsins eru meðal brýnustu verkefna samtímans. Það er skylda okkar að skapa almennan ramma sem hvetur fólk og fyrirtæki til þess að draga úr mengun, t.d. með því að hygla umhverfisvænum bílum á kostnað þeirra sem menga meira svo eitt lítið dæmi sé nefnt.

Þessu til viðbótar er ástæða til að benda á fréttatilkynningu utanríkisráðherra frá 8. júní s.l. en þar segir: 

Utanríkisráðherra leiddi umræður um loftslagsmálin og Ráðherrarnir ræddu um svæðisbundið samstarf, þ.m.t. norðurslóðamál og hugmyndir um hvernig efla megi vettvang Eystrasaltsráðsins. Einnig voru ráðherrarnir sammála um að Norðurlöndin ættu að gegna lykilhlutverki í að raunhæf og metnaðarfull niðurstaða náist á ráðherrafundi Loftslagssamningsins í Kaupmannahöfn 2009. (Undirstrikun Náttúruverndarsamtök Íslands.)
Ennfremur má benda á alþjóðlegar skuldbindingar Íslands um að draga úr losun gróðurhúsalofttegunda um 25 – 40% fyrir árið 2020 og að komið verði í veg fyrir hitnun andrúmslofts jarðar verði meiri en 2°C.

Í ljósi ofansgðs verður að ætla að stjórnvöld muni túlka ný lög um losun gróðurhúsalofttegunda, nr. 65 28. mars 2007, þröngt, að samkvæmt íslenska undanþáguákvæðinu við Kyoto-bókunina getur útstreymi koltvísýrings í lok fyrsta skuldbindingartímabils Kyoto-bókunarinnar árið 2012 ekki verið meira en 1600  þúsund tonn á ári. Þar með má ljóst vera að ekki verða byggð fleiri en eitt lítið álver til viðbótar við þau sem þegar hefur verið samið um.

Sjá einnig töflu er birtist í Stefnumörkun Ríkisstjórnar Íslands um ráðstafanir til að standa við skuldbindingar loftslagssamningsins og Kyoto-bókunarinnar.

2. tafla. Áætlað útstreymi koltvíoxíðs frá nýrri stóriðju eftir árið 1990 sem fallið getur undir íslenska ákvæðið. 

	Verkefni
	Meðalframleiðsla á
skuldbindingatímabilinu
(þús. t. á ári)
	Meðalútstreymi á 
skuldbindingatímabilinu
(þús. t. CO2 á ári)

	Ísal2
	408
	483

	Íslenska járnblendifélagið3
	115
	174

	Norðurál4
	276
	417

	Reyðarál5
	308
	465

	Samtals

	1539

	"Íslenska ákvæðið"

	1600

	Mismunur

	61


Í ljósi yfirlýsinga utanríkisráðherra og umhverfisráðherra sem vitnað er til að ofan og þeirrar stefnumörkunar ríkisstjórnar Íslands frá 2002 er hæpið að framkvæmdaleyfi fyrir álver í Helguvík standist lög um losun gróðurhúsalofttegunda. Bæjaryfirvöld í Reykjanesbæ og Garði verða að bíða úthlutunar losunarkvóta fyrir gróðurhúsalofttegundir.
Samkvæmt 9. gr. laga um losun gróðurhúsalofttegunda „skal skal gefa út áætlun eigi síðar en 1. október 2008 um úthlutun losunarheimilda til atvinnurekstrar vegna tímabilsins 1. janúar 2009 til 31. desember 2012.” Fyrst þegar sú áætlun liggur fyrir er ljóst hvernig stjórnvöld munu túlka lög nr. 65/2007. Þangað til verður að draga í efa hvers kyns heimildir til atvinnustarfssemi sem kann að vera háð leyfisákvæðum laga nr. 65/2007.

Við bætist að gufuaflsvirkjanir valda nokkurri losun gróðurhúsalofttegunda. Nýja Sjáland hefur túlkað skuldbindingar sínar þannig að gera skuli grein fyrir losun gróðurhúsalofttegunda til skrifstofu Rammasamningsins Sameinuðu þjóðanna um loftslagsbreytingar í Bonn. Þar með verður að gera ráð fyrir slíku útstreymi í skuldbindingum Íslands. 
Náttúruverndarsamtök Íslands benda á niðurstöðu lögfræðiálits, Dr. Roda Verhayen, gerð fyrir Náttúruverndarsamtök Íslands í mars 2006,
Til að sinna skyldum sínum samkvæmt alþjóðalögum en þó einkum og sér í lagi samkvæmt ákvæði 14/CP.7 [íslenska ákvæðinu], er Íslandi heimilt að nýta að fullu undanþáguna um þær 8 miljónir tonna af CO2 sem veitt var og ber ekki skylda til að sækja um á ári hverju að fá til ráðstöfunar 1,6 miljónir tonna af CO2. Þrátt fyrir þetta getur ríkisstjórnin ekki sótt um að auka umfang verkefnisins og útblástur sem fellur undir þetta ákvæði með það fyrir augum að skapa óbreytt ástand (status quo) og heimila landi að undanskilja iðnaðinn frá reglugerð um útblástur. Slíkt myndi brjóta í bága við þá skyldu Íslands að draga úr útblæstri til lengri tíma litið. Ef Ísland reyndi að semja á ný um svipaðar undanþágur fyrir næsta samningstímabil myndi það ganga a svig við og vera andstætt skuldbindingum þess samkvæmt alþjóðalögum. [...]

Virðingarfyllst,

F.h. Náttúruverndarsamtaka Íslands

________________________________

Árni Finnsson

� Sjá: � HYPERLINK "http://www.rnb.is/fundargerdir.asp?cat_id=34&mtg_id=1597927635908130" ��http://www.rnb.is/fundargerdir.asp?cat_id=34&mtg_id=1597927635908130�


� � HYPERLINK "http://www.natturuvernd.is/news.asp?ID=602" ��http://www.natturuvernd.is/news.asp?ID=602� 


� Sjá: � HYPERLINK "http://www.umhverfisraduneyti.is/utgefid-efni/nr/180" ��http://www.umhverfisraduneyti.is/utgefid-efni/nr/180� 


� Climate Policies in Iceland: The impact of the operations of the Aluminum Industry on Iceland’s international obligations – Gunther – Heidel – Wollenteit – Hack. Hamburg 2006.

